
CONSULTA PÚBLICA PREVIA SOBRE O PROXECTO DE REGULAMENTO MUNICIPAL DO
SISTEMA DE REXISTRO DE XORNADA E HORARIO NO CONCELLO DE VAL DO DUBRA 

De conformidade co previsto no artigo 133 da Lei 39/2015, do 1 de outubro, de procedemento
administrativo común das administracións públicas, e co obxecto de mellorar a participación da
cidadanía no procedemento de elaboración das normas, con carácter previo á elaboración dun
Regulamento municipal regulador para o rexistro da xornada e horario no Concello de Val do
Dubra, debe realizarse unha consulta pública, a través do portal web do Concello, na que se
recollerá  a  opinión  dos  suxeitos  e  das  organizacións  máis  representativas  potencialmente
afectadas pola futura norma, acerca de:

a) Os problemas que se pretenden solucionar coa iniciativa
b) A necesidade e oportunidade da súa aprobación
c) Os obxectivos da norma
d) As posibles solucións alternativas regulatorias e non regulatorias.

No cumprimento do anterior, e segundo o disposto na Orde PRE/1590/2016, do 3 de outubro,
pola  que se  publica  o  Acordo  do Consello  de Ministros  do  30.09.2016,  polo  que  se  ditan
instrucións para habilitar a participación pública no proceso de elaboración normativa a través
dos portais web, formúlase a seguinte consulta:

Prazo  e  lugar  para  facer  chegar  as
opinións

Prazo:  Os cidadáns,  organizacións  e  asociacións
que así o consideren, poden facer chegar as súas
opinións  sobre  os  aspectos  expostos  nesta
consulta, durante 10 días hábiles, a contar dende a
publicación deste anuncio.

Lugar:  1) a través da  sede electrónica, cubrindo
unha  instancia  xeral  onde  comunique  o  que
considere  relevante  para  ter  en  conta  na
elaboración do texto normativo; 2) presencialmente,
no caso de persoas físicas, nas Oficinas Xerais, no
seu horario de apertura.

Problemas  que  se  pretenden
solucionar 

Preténdese dar solución aos seguintes problemas:

-Garantir  o  cumprimento  da  xornada  laboral
establecida para o persoal municipal.
-Establecer un sistema homoxéneo de rexistro da
xornada efectiva de traballo.
-Determinar as normas aplicables á entrada e saída
do  persoal,  así  como  aos  descansos,  permisos,
ausencias  e  demais  situacións  relacionadas  coa
xornada.
-Facilitar  o  control  horario  e  a  xestión  das
incidencias derivadas do cumprimento da xornada.
-Garantir  os  dereitos  do  persoal  municipal  e  a
seguridade  xurídica  na  aplicación  do  sistema  de
control horario.
-Adecuar  o  funcionamento  municipal  á  normativa
vixente  en  materia  de  xornada,  horario,  rexistro
horario e protección de datos persoais.

Necesidade  e  oportunidade  da  súa
aprobación

A  aprobación  do  regulamento  pretende  dotar  o
Concello  de  Val  do  Dubra  dun  instrumento
normativo  que  estableza  de  maneira  clara  e

uniforme o funcionamento do sistema de rexistro da
xornada e horario do seu persoal.
A  regulación  permitirá  determinar  as  regras  de
utilización do sistema de rexistro, o procedemento
para  comunicar  e  xustificar  as  incidencias  e  os
criterios aplicables á xestión e control da xornada
laboral.
Así  mesmo,  a  regulación  deberá  garantir  que  o
tratamento  dos  datos  derivados  do  rexistro  da
xornada se realice conforme á normativa aplicable
en materia de protección de datos persoais.

Obxectivos da norma -Regular o sistema de rexistro da xornada e horario
do persoal do Concello.
-Establecer os mecanismos de fichaxe e rexistro da
xornada efectiva.
-Regular  a  xestión  das  incidencias,  omisións  ou
erros no rexistro.
-Determinar o procedemento para a xustificación de
ausencias e outras incidencias horarias.
-Establecer  as  responsabilidades correspondentes
na utilización do sistema.
-Garantir a correcta conservación e tratamento da
información xerada polo sistema.
-Garantir  o  respecto  á  normativa  en  materia  de
protección de datos persoais.
-Favorecer  unha  xestión  eficiente,  transparente  e
homoxénea da xornada laboral.

Posibles  solucións  alternativas,
regulatorias e non regulatorias

Como  alternativa  á  aprobación  dun  regulamento
específico, podería optarse pola aplicación directa
da normativa estatal, autonómica e local existente e
pola aprobación de instrucións ou criterios internos
de funcionamento.
Porén,  considérase  conveniente  valorar  a
aprobación  dunha  norma  específica  que  permita
establecer nun único texto as regras aplicables ao
sistema de rexistro da xornada e horario do persoal
municipal,  garantindo  unha  aplicación  uniforme  e
coñecible por todas as persoas afectadas.
 

Val do Dubra, asinado dixitalmente

O alcalde
Diego Luís Díaz Méndez

